
31 հոկտեմբերի 2013 թվականի N 1199-Ա 
 

ՍԻՐԻԱՅԻ ԱՐԱԲԱԿԱՆ ՀԱՆՐԱՊԵՏՈՒԹՅԱՆ՝ ԱԶԳՈՒԹՅԱՄԲ ՀԱՅ 
ՔԱՂԱՔԱՑԻՆԵՐԻ ԿՈՂՄԻՑ «ԺԱՄԱՆԱԿԱՎՈՐ ՆԵՐՄՈՒԾՈՒՄ» ՄԱՔՍԱՅԻՆ 

ՌԵԺԻՄՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՆԵՐՄՈՒԾՎԱԾ ԱՊՐԱՆՔՆԵՐԻ 
ՆԿԱՏՄԱՄԲ ԿԻՐԱՌՎԱԾ «ԺԱՄԱՆԱԿԱՎՈՐ ՆԵՐՄՈՒԾՈՒՄ» ՄԱՔՍԱՅԻՆ 

ՌԵԺԻՄԻ ԺԱՄԿԵՏՆԵՐԻ ԵՐԿԱՐԱՁԳՈՒՄԸ ԹՈՒՅԼԱՏՐԵԼՈՒ ՄԱՍԻՆ 
  
Հայաստանի Հանրապետության մաքսային օրենսգրքի 37-րդ հոդվածի 2-րդ 

մասի «բ» կետին համապատասխան` Հայաստանի Հանրապետության 
կառավարությունը որոշում է. 

1. Թույլատրել Սիրիայի Արաբական Հանրապետության՝ ազգությամբ հայ 
քաղաքացիների կողմից ՍիրիայիԱրաբական Հանրապետությունից 2012 թվականի 
հուլիսի 1-ից հետո «Ժամանակավոր ներմուծում» մաքսային ռեժիմով Հայաստանի 
Հանրապետություն ներմուծված ԱՏԳԱԱ 8702 և 8703 ծածկագրերին դասվող 
ապրանքների նկատմամբ կիրառված «Ժամանակավոր ներմուծում» մաքսային 
ռեժիմի ժամկետների երկարաձգումը` մինչև 2014 թվականի դեկտեմբերի 31-ը: 

2. Սիրիայի Արաբական Հանրապետության` ազգությամբ հայ քաղաքացիները, 
«Ժամանակավոր ներմուծում» մաքսային ռեժիմը երկարաձգելու համար մաքսային 
մարմիններին դիմելիս, պետք է ներկայացնեն ՀայաստանիՀանրապետության 
սփյուռքի նախարարության գրությունը, որով կհավաստվի, որ դիմողը կարող է 
օգտվել սույն որոշմամբ սահմանված արտոնությունից: 

 
Հայաստանի Հանրապետության

վարչապետ Տ. Սարգսյան
 

2013 թ. նոյեմբերի 5 
Երևան 

 

 


